
ਮੇਮਣਾ/ਮੇਮਣੀ: ਬਕਰੀ ਦੇ ਬੱਚੇ

ਹੁਣ ਨਿੱਕੇ ਨਿਵ੍ਹੇ, ਹਰ ਵੇਲੇ ਮੇਮਣੇ ਚਾਈ ਵੱਦੇ ਹੋ।

(ਹੁਣ ਨਿੱਕੇ ਨਹੀਂ ਹੋ, ਹਰ ਵੇਲੇ ਬਕਰੀ ਦੇ ਬੱਚੇ ਚੁਕੀ ਰਖਦੇ ਹੋ) 

ਮੈਕੂੰ: ਮੈਨੂੰ

ਤੈਂਡੀ ਜੁਦਾਈ ਮੈਕੂੰ ਮਾਰ ਸਟੇਸੀ, ਛੋੜ ਕੇ ਨਾ ਵੰਞ।

(ਤੇਰੀ ਜੁਦਾਈ ਮੈਨੂੰ ਮਾਰ ਸਿੱਟੂ, ਛੱਡ ਕੇ ਨਾ ਜਾ) 

ਮੈਂਡਾ/ਮੈਂਢਾ: ਮੇਰਾ

ਵਲ ਆ}} ਵਣ ਭੈੜੀ, ਮੈਂਡਾ/ਮੈਂਢਾ ਮਰੇ ਦਾ ਮੂੰਹ ਡੇਖਸੇਂ।

(ਮੁੜਿਆ ਨੀ ਭੈੜੀਏ, ਮੇਰਾ ਮਰੇ ਦਾ ਮੂੰਹ ਵੇਖੇਂਗੀ) 

ਮੈਥੂੰ: ਮੇਰੇ ਕੋਲੋਂ

ਤੂ ਮੈਕੂੰ ਹਰ ਵੇਲੇ ਨਾ ਭੜਕਾ, ਮੈਥੂੰ ਖੂਨ ਕਰੈਸੇਂ।

(ਤੂੰ ਮੈਨੂੰ ਹਰ ਵੇਲੇ ਨਾ ਭੜਕਾ, ਮੇਰੇ ਕੋਲੋਂ ਖੂਨ ਕਰਾਏਂਗੀ)

ਮੋਹਲਾ: ਘੋਟਣਾ

ਦੌਰੀ ਵਿਚ ਮੋਹਲੇ ਨਾਲ ਬਿਦਾਮ ਰਗੜ ਕੇ ਡੇ।

(ਕੁੰਡੇ ਵਿਚ ਘੋਟਣੇ ਨਾਲ ਬਦਾਮ ਰਗੜ ਕੇ ਦੇ) 

ਮੋਕਲਾ: ਖੁਲ੍ਹਾ

ਕਿਡਾਹੀਂ ਨਿਕਲ ਵੈਸਾਈਂ, ਸੰਸਾਰ ਬਹੂੰ ਮੋਕਲੈ।

(ਕਿਧਰੇ ਨਿਕਲ ਜਾਵਾਂਗਾ, ਸੰਸਾਰ ਬੜਾ ਖੁਲ੍ਹਾ ਹੈ) 

ਮੋਖ: ਭੇਟਾ

ਗੁਟਕਿਆਂ ਦੀ ਮੋਖ ਪੈਸੇ ਨਹੀਂ, ਸੂਝ ਨਾਲ ਪਾਠ ਹੇ। 

(ਗੁਟਕਿਆਂ ਦੀ ਭੇਟਾ ਪੈਸੇ ਨਹੀਂ, ਸੂਝ ਨਾਲ ਕੀਤਾ ਪਾਠ ਹੈ)





(ਯ)



 

ਯਊਂ-ਯਊ: ਮਿਆਉਂ ਮਿਆਉਂ

ਯਊ-ਯਊਂ ਨਾ ਕਰ, ਸਿੱਧਾ ਥੀ ਕੇ ਮਾਫ਼ੀ ਮੰਗ।

(ਮਿਆਊਂ ਮਿਆਊਂ ਨਾ ਕਰ, ਸਿੱਧਾ ਹੋ ਕੇ ਮਾਫੀ ਮੰਗ) 

ਯਹਾਵੀ: ਚੋਦ-ਮਾਂ-ਭੈਣ ਦੀ ਗਾਲ-ਮਾਂ.....,ਭੈਣ.....

ਯਹਿ ਮਾਰਿਆ: ਅਕਾ ਦਿਤਾ

ਵਤ ਆਂਦਾ ਪਿਆ ਹੇ ਪੈਸੇ ਮੰਗਣ, ਯਹਿ ਮਾਰਿਆ ਹਿਸ।

(ਫਿਰ ਆ ਰਿਹਾ ਹੈ ਪੈਸੇ ਮੰਗਣ, ਅਕਾ ਦਿਤਾ ਹੈਸ) 

ਯਹੱਕਲ: ਦੁਰਾਚਾਰਨ

ਗਵਾਂਢਣ ਦਾ ਯਹੱਕਲ ਪੁਣਾ ਹੁਣ ਬਿਆ ਨਹੀਂ ਝਲੀਂਦਾ।

(ਗਵਾਂਢਣ ਦਾ ਦੁਰਾਚਾਰ ਹੁਣ ਹੋਰ ਝਲਿਆ ਨਹੀਂ ਜਾਂਦਾ) 

ਯਕਸ਼: ਧਨ ਦੇਵਤੇ ਦਾ ਅਧਿਕਾਰੀ

ਧਰਤੀ ਥਲੂੰ ਮਿਲਦੇ ਖਜ਼ਾਨੇ, ਆਧੇ ਹਿਨ, ਯਕਸ਼ ਸੰਭਾਲਦਾ ਹੇ। 

(ਧਰਤੀ ਹੇਠੋਂ ਮਿਲਦੇ ਖਜ਼ਾਨੇ, ਕਹਿੰਦੇ ਨੇ, ਯਕਸ਼ ਸਾਂਭਦਾ ਹੈ)

